
 

REPUBLIKA E KOSOVËS / REPUBLIKA KOSOVA 
 

GJYKATA THEMELORE GJILAN  - DEGA E GJYKATËS KAMENICË 
 

 

1 (6)  

   
2
0
1
8
:0
6
6
8
7
9

 

P.nr.241/2018 

NË EMËR TË POPULLIT 

 

Gjykata Themelore në Gjilan-dega në Kamenicë, përmes gjyqtares së vetme Valbonë Dërvodeli, me 

sekretaren juridike Hajrie Zuzaku, në çështjen penale kundër të akuzuarve M.D. nga ..... dhe E.D. nga 

......., të cilin e mbron me autorizim av. L.C. për shkak të  veprës  penale në bashkëkryeje dhe 

bashkëveprim lëndim i rëndë trupor  nga neni 189 parag. 1 nënparag.1.3  lidhur me nenin 35 dhe 31 të  

KPRK-së, duke vendosur sipas aktakuzës së PTH-së nga Gjilani PP.nr.1737/2018 të dt.13.11.2018, në 

shqyrtimin e mbajtur gjyqësor në prezencën e mbrojtësit të të akuzuarit E.D. av. L.C., më date 

16.10.2020  komunikoi, ndërsa më dt. 13.11.2020 përpiloi këtë: 

 

A    K   T   GJ   Y   K   I   M 

 

Të a k u z u a r i t : 

 

1. M.D., pa pseudonim dhe emër të rrejshëm,  nga i ati A. e ëma B., mbiemri i vajzërisë B., i lindur 

më ......, në ......., , shqiptar, shtetas i Republikës së Kosovës, me nr. personal ......., ka të kryer,  në 

bazë të evidencës  penale që disponon gjykata i akuzuari M.D. ka qëne i dënuar  më parë për  vepër  

penale. 

 

2. E.D., pa pseudonim dhe emër të rrejshëm,  nga i ati A. e ëma B., mbiemri i vajzërisë B., i lindur më 

...... në ......, shtetas i Republikës së Kosovës, me nr. personal .......,  në bazë të evidencës  penale që 

disponon gjykata i akuzuari E.D. nuk ka qëne i dënuar  më parë për  vepër  penale. 

 

J a n ë    f a j t o r ë 

 

Më datën 15.10.2018, rreth orës 01:00 h, min,në ......, në ...... e Benzinës “......”, i kanë 

shkaktuar lëndime të rënda trupore të dëmtuarit A.B., në atë mënyre që për shkak të një 

mosmarrëveshje një ditë më parë, të pandehurit së bashku me të miturit E.Z., L.D., K.B., mirren vesh 

mes veti , marrin ...... , pronë e të pandehurit M., shkojnë tek Pompa e lartëcekur, me të arritur aty 

fillimisht nga Kombi del i pandehuri M. shkon tek Pompa, e pyet pronarin Sh. B. , “ ...... ai personi i 

ulur aty”, e në momentin që i dëmtuari A., del nga Marketi, fillojnë të fyhen  mes veti, e më pastaj i 

pandehuri M. shkon me Kombi, merr një palë dana të ujit, dhe e godet të dëmtuarin A. në krahun e 



 Numri i lëndës: 2018:066878 
 Datë: 24.11.2020 
 Numri i dokumentit: 01295205 
 

2 (6)  

   
2
0
1
8
:0
6
6
8
7
9

 

majtë, më pas ndërhynë edhe të pandehurit tjerë, në atë mënyrë që e godasin të dëmtuarin A., me 

grushta dhe shqelma nëpër të gjitha pjesët e trupit, derisa i njëjti rrëzohet për toke, ku për pasojë pëson 

lëndime të rënda trupore, të konstatura me ekspertizën mjeko-ligjore me referencë 8/11-18të datës 

03.12.2018, lëshuar nga Zyra Shërbyese “ Heni Medica”¼ Gjilan. 

 

- Me çka në bashkëkryeje dhe bashkëveprim kanë kryer veprën penale, lëndim i rëndë trupore 

nga neni 189 par.1 nënpar 1.3, lidhur me nenin 35 dhe 31 të KPRK-së . 

 

          Gjykata në bazë të nenit 4, 38, 42, 44, 69, 70, 71, 72  të KPRK-së,  lidhur me nenin 365 dhe 453 

të KPPRK-së, të akuzuarve, iu 

C A K T O N 

 

Dënim burgu në kohëzgjatje secilit prej nga 90 ( nëntëdhjetë) ditë, i cili  dënim me pëlqimin e 

të akuzuarve në kuptim të nenit 44 të KPRK-së, do t’iu zëvendësohet në dënim me gjobë, ashtu që 

shumën e përgjithshme secili prej nga 700 €, do ta paguajnë në tri këste mujore duke filluar me këstin e 

parë në afat prej 15 ditësh pas plotfuqishmërisë së këtij aktgjykimit, në qoftë se dënimi me gjobë nuk do 

të paguhet atëherë do të aplikohen dispozitat e dënimit me gjobë, siç është përcaktuar në nenin 43 të 

KPPRK-së. 

I dëmtuari A.B. për realizimin e kërkesës pasurore juridike udhëzohet në kontest civil . 

 

Të akuzuarit  obligohen që në emër të paushallit gjyqësor  të paguajnë  shumën secili prej nga 

20 €, në afat prej 15 ditësh nga dita e plotfuqishmërisë së këtij aktgjykimi, me kanosje përmbarimi. 

 

 

A  r  s  y  e  t i  m 

 

 

Prokuroria Themelore në Gjilan, me aktakuzën PP.nr.1737/2018 të dt.13.11.2018, ka akuzuar  

M. D. dhe E. D. që të dy nga ......,  për shkak të  veprës  penale lëndim i rëndë trupor  nga neni 189 

parag. 1 nënparag.1.3  lidhur me nenin 35 dhe 31 të  KPRK-së, pranë të cilës ka mbetur edhe në fjalën 

përfundimtare me propozim që të akuzuarit të deklarohen fajtorë dhe të dënohen në përputhje me ligjin. 

 

Përfaqësuesi i të dëmtuarit av. S.R. – i dëmtuari i bashkangjitet ndjekjes penale dhe parashtron 

kërkesë pasurore juridike 

I akuzuari M.D., në mbrojtjen e tij pjesërisht e pranon fajësinë duke mos kontestuar faktin se 

me të dëmtuarin pas një mosmarrëveshje që kanë pasur sipas të akuzuarit përshkak se i dëmtuari një 

ditë më parë e ka provokuar të fejuarën e tij, ka pasuar edhe përleshja e cila ka ndodhur tek pompa e 

benzinës “......” në ......, para se të filloj përleshja pronari i pompës ka dashur që të ndërhyn dhe këtë 

mosmarrveshje ta zgjidh me fjalë por në ato momente i dëmtuari është nisur në drejtim të tyre me 

shufër metalike, aty edhe ka filluar përleshja  në të cilën përleshje kanë marr pjesë, vetë ai, vëllai E.dhe 

shokët , E., L. dhe E., mirëpo konteston faktin se të dëmtuarit t’ia ketë shkaktuar personalisht lëndimin 

e rëndë trupor, me të dëmtuarin as para këti incidenti e as pas nuk kanë pasur probleme. 

Në fjalën e tij përfundimtare, deklaron se është penduar për veprimet e bëra, i kërkon falje 

publike të dëmtuarit , premton se më asnjeherë nuk do të ndeshet me ligjin. Kërkon nga gjykata që 

poqëse e njeta vendos ta shpallë fajtor dhe ta dënon me burg propozon gjykatës që dënimin me burg t’ia 

zëvendesojë me dënim me gjobë 

I akuzuari E.  D., në mbrojtjen e tij pjesërisht e pranon fajësinë duke mos kontestuar faktin se 

ka qenë pjesëmarrës në rrahjen që ka ndodhur tek pompa e benzinës “ ...” në ........, sipas tij kjo 

përleshje ka filluar atëherë kur i dëmtuari fillimisht e ka goditur me shufër metalike M. tani i akuzuar, 

mirëpo konteston faktin se ai i ka shkaktuar lëndim të rëndë të dëmtuarit ( nuk e ka goditur në hundë). 

Në fjalën përfundimtare mbrojtësi i të akuzuarit E. e kundërshton aktakuzën dhe pretendimet të 

cilat ajo i përmban meqë i mbrojturi i tij nuk i ka konsumuar elementet e veprës penale për të cilën 

akuzohet, me asnjë provë nuk është vërtetuar se i njejti të dëmtuarit i ka shkaktuar lëndim të rëndë 

trupor për të cilën edhe akuzohet, meqë i njejti ka pranuar se ka qenë pjesëmarrës në këtë rrahje kërkon 

nga gjykata që ti ketë parasysh rrethanat lehtësuese, si moshën e re, pendimin për kryerjen e veprës 

penale-pjesëmarrje në rrahje, hera e parë që ka ra ndesh me ligjin dhe nuk zhvillohet procedurë për 

vepër tjetër penale, kërkim falje të dëmtuarit, andaj nga të cekurat më lartë nëse gjykata konsideron se 

duhet ti shqiptohet një dënim me burg atëherë  propozon gjykatës që dënimin me burg t’ia zëvendesojë 

me dënim me gjobë 

 

Gjykata në procedurën provuese ka dëgjuar të dëmtuarin A. B.  në cilësi të dëshmitarit,  

dëshmitarët: Sh. B., S. K., Y. Sh. dhe B. K.. ka bërë leximin e provave materiale bashkangjitur lëndës 

si: raportin mjekësor të Spitalit të përgjithëm Gjilan - Emergjenca me numër të protokollit 25443 i datës 

15.10.2018, fletëlëshimin e Spitalit Rajonal të Gjilanit – Reparti i ORL-së me nr. 13-603/603, 

mendimin dhe konstatimin mjeko ligjor me nr. të ref. 8/11-18 i dt. 03.11.2018, raportin mjekësor të dt. 

18.10.2018, raportin mjekësor te shkruar nga tre mjek i dt. 18.10.2018, foto-dokumentacionin nga 

rengeni të gjitha në emër të të dëmtuarit A. B., është shikuar video – inqizimi i marr në vendin e 

ngjarjes gjegjësishtë tek pompa e benzinës “......”. 

 

Gjykata nga deklarata e të dëmtuarit në cilësi të dëshmitarit A. B., ka vërtetuar faktin se natën 

kritike derisa ka qenë duke qëndruar me dhëndrin Sh. B. te pompa e benzinës “.....” pronë e dhëndrit, 

kanë ardhur Më., E.dhe tre shokë të tyre, fillimisht M. iu është  drejtuar me fjalë fyese mandej ka marrë 

në furgon një palë dana të ujit dhe e ka goditur në krahëror, më pas e kanë sulmuar të gjithë me grushta 

e shqelma deri sa është shtrirë për tokë, është alivanosur dhe si pasojë e goditjeve e ka thyer hundën, e 

gjithë kjo ka ndodhur me preteks se një ditë më parë i dëmtuari e ka ndalur veturën në fsh. .....për ta 

marr një vajzë pasi binte shi. 

 

Me dëshminë e dëshmitarit Sh.B., gjykata vërtetoi faktin se , natën kritike ka qenë duke punuar 

te pompa e benzinës “....”, ku ndër kohë ka ardhur A. B. e më pas një furgon i bardhë nga i cili kanë 

zbrit një grup të rinjësh, të njejtit janë shprehur se kanë punë me A, mirëpo edhe pse ua ka tërhequr 

vërejtjen dhe i ka urdhëruar që të largohen të njejtit nuk janë larguar por kanë vazhduar me fyerje mes 

tyre dhe A., e më pas M. ka marr një palë dana të ujit nga furgoni dhe është vërsul drejt A. bashkë me 

katër personat tjerë gjë që është pa edhe nga video - inqizimi . 

Nga dëshmitarët – zyrtarë policor, S. K., Y. Sh. dhe B. K. gjykata vërtetoi faktin se, pas 

raportimit të një rrahje që ka ndodhur te pompa e benzinës “.....” në ......., kanë identifikuar 

pjesëmarrësit të cilët kanë qenë të involvuar në rast, janë intervistuar të njejtit, është  nxjerr video – 

inqizimi si provë materiale në rast -  është kompletuar rasti për të ushtruar kallzim penal. 

Pas procedimit dhe vlerësimit të provave një nga një dhe në lidhshmëri me njëra tjetrën,  

gjykata  gjeti këtë gjendje faktike : 

 

Nga provat e proceduara në këtë çështje penalo juridike, rezulton për tej çdo dyshimi ( nuk janë 

kontestuese faktet ): se, të akuzurit janë takuar me të dëmtuarin te pompa e benzinës “ ......” në .......ku 

edhe ka filluar mosmarrveshja, i akuzuari M. fillimisht e fyen të dëmtuarin e më pas të gjithë  e godasin 

me grushta e shqelma nëpër të gjithë trupin derisa i njejti rrëzohet për tokë dhe si pasojë pëson lëndime 

të rënda trupore , për çka i dëmtuari detyrohet të kërkojë ndihmë mjekësore në emergjencën e spitalit 

rajonal të Gjilanit, të cilat lëndime janë të konstatuara me ekspertizën mjeko-ligjore. 

Gjykata ia ka falur besimin deklaratës të të dëmtuarit në cilësi të dëshmitarit, pasi e njëjta  u 

vërtetua dhe nuk ra ndesh me deklaratat e dëshmitarëve, pjesërisht edhe me deklaratat e të akuzuarëve, 

video inqizimin si dhe  nga raportet mjekësore, nga ekspertiza mjeko-ligjore në të cilën është konstatuar 

se i dëmtuari ka pësuar palgë ndrydhëse qarëse në pjesën dorëzale të regjionit të hundës, ndrydhje trupi, 

thyerje e kockës nazale me disllokim me besueshmëri për shkak të reponimit instrumental, devijim i 

septumit të hundës si pasojë e traumës shkall ll., gjakderdhje nga hunda, lëndime të shkaktuara nga 

veprimi mekanik i mjetit të fortë mbretës ( jo i mprehtë)  që si të tilla bëjnë pjesë në dëmtime të rënda 

trupore, e të gjitha këto prova ishin në përputhshmëri të plotë në mes veti. 

 

Gjykata ka vlerësuar edhe mbrojtjën e të akuzuarve, të cilët nuk kanë kontestuar faktin se natën 

konkrete bashk edhe me tre shokë tjerë janë takuar me të dëmtuarin te pompa e benzinës “Imeri Petroll” 

kanë pasur mosmarrveshje me të dëmtuarin, janë përleshur – kanë qenë pjesëmarrës në rrahje mirëpo 

kanë mohuar që ata i kanë shkaktuar lëndimin e rëndë trupor andaj gjykata mbrojtjes së tyre nuk ua fali 

besimin pasi i konsideron të pa bazuar dhe në kundërshtim me të gjitha provat e shtjelluara, e këtë e 

kanë bërë me qëllim që t’i shmangen përgjegjësisë penale për veprën për të cilën akuzohen. 

 

Nga faktet që u parashtruan më parë, qartë rezulton se janë përmbushur të gjitha elementet 

objektive dhe subjektive të veprës  penale  lëndimi i rëndë trupor nga neni 189 parag. 1 nën parag. 1.3 

lidhur me nenin 35 dhe 31 të KPRK-së. 

 

Me rastin e përcaktimit të llojit dhe lartësisë së dënimit konform nenit 69 të KPPRK-së gjykata 

i ka marrë parasysh të gjitha rrethanat të cilat në rastin konkret kanë ndikim që dënimi të jetë më i lehtë 

apo më i rëndë. Si rrethana lehtësuese gjykata për të akuzuarin M.D. i ka marrë për bazë, i pa punë, 

gjendjën jo të mirë ekonomike, i ka kërkuar falje publike të dëmtuarit, pas këti incidenti më asnjëher 

nuk kanë pasur mosmarrëveshje me të dëmtuarin, është penduar për veprimet e kryera, premton se më 

asnjëher nuk do bie ndesh me ligjin ndërsa për të akuzuarin E. D. si rrethanë lehtësuese gjykata mori, 

gjendjën jo të mirë ekonomike, është hera e parë që është ndeshur me ligjin, nuk zhvillohet procedurë 

tjetër penale, i ka kërkuar falje publike të dëmtuarit, pas këti incidenti më asnjëher nuk kanë pasur 

mosmarrëveshje me të dëmtuarin, është penduar për veprimet e kryera, premton se më asnjëher nuk do 

bie ndesh me ligjin andaj duke mos gjetur ndonjë rrethanë veçanërisht rënduese të akuzuarve i ka 

shqiptuar dënim si në dispozitiv të këtij aktgjykimi, gjykata ka vlerësuar se edhe me shqiptimin  e 

dënimit me burg i zëvendësuar me gjobë do të arrihet qëllimi i dënimit i paraparë me nenin 42 e 44 të 

KPRK-së, ashtu që do të bëjë rehabilitimin  e kryerësve e po ashtu edhe do ti parandaloj personat tjerë 

nga kryerja e veprave penale dhe do të ngrisë forcimin e detyrimit për respektimin e ligjit në përgjithësi. 

 

Për shpenzimet e procedurës penale gjykata ka vendosur duke u mbështetur në nenin 450 parag. 

2 nënparag. 2.6 dhe në nenin 453 parag. 1 i KPPRK-së. 

 

             Nga të cekurat më lartë gjykata ka vendosur si në dispozitiv të këtij aktgjykimi. 

 

 
GJYKATA THEMELORE GJILAN  - DEGA E GJYKATËS KAMENICË  

 DEPARTAMENTI I PËRGJITHSHËM , DIVIZIONI PENAL 

 

2018:066878, 13.11.2020 

                                                                                                                               Gj y q t a r j a, 

_________________ 

Valbonë Dërvodeli,d.v. 

 

 

Këshilla Juridike: Kundër këtij aktgjykimi është e lejuar ankesa në afat prej 

     15 ditësh nga dita e pranimit të aktgjykimit, Gjykatës së 

     Apelit në Prishtinë, përmes kësaj gjykate. 


